
EUSKARABIRUNEN

Sakabanatuak biltzea erronka

Euskararen ezagutzak nabarmen egin du gora Gipuzkoako bigarren hiririk populatuenean.
Euskaraz gutxi hitz egiten da, ordea. Irunek euskaldun komunitate zabala du, baina
sakabanatua dago; erabilera sustatzeko hiztun horiek bilduko dituen sarea sortzea da erronka.

21.334 EUSKALDUN eta 11.946 ia-eus-
kaldun. Erdaldunak berriz, 25.186.
Horra Irunen euskararen ezagutza
maila neurtzeko Eustatek eta Siade-
cok 2006an egindako azken azterke-
taren emaitzak. Lehen aldiz, erdaldu-
nak biztanleriaren erdia baino
gutxiago dira (%43). Euskararen era-
bilera neurtzeko 2007an egindako
azken ikerketa ordea, ez da hain bai-
korra: %5,5ak baino ez du euskaraz
hitz egiten (2001eko azterketan,
%5,4ak eta 1984koan, %06ak). Iban
Eguzkitza eta David Izaga Udaleko
euskara teknikarien arabera, gaur
egun askok hezkuntza sisteman —edo
euskaltegian, lanerako behar dutela-
ko— jaso dute euskara, baina hizkun-
tza naturala gaztelania dute. A eredu-
ko ikastetxe bakarra dago,
gainontzekoek B edo D eredua dute,

MIKEL GARCIA

eta hiru euskaltegi eta Hizkuntza
Eskola Ofiziala ditu Irunek.

%5,5 oso gutxi dela aitortu dute
udal teknikariek, eta horrek metodo-
logiaren analisi sakona eskatzen
duela. Kontua da komunitate lin-
guistiko euskalduna ez dagoela bil-
dua, herti txikietan bezala: “21.000
euskaldunetik gora gara Irunen, izu-
garrizko masa kritikoa da hori, eta
gure lanak izan behar du ehun sozia-
lak eratzea hiztunak elkartzeko; eus-
kaldun sare bat aktibatzea lortu
behar dugu, euskara erabiltzeko
esparru duin bat sortzea”, diote.
Banan-banako hatremanean adibi-
dez, %12,3ak hitz egiten du euska-
raz, saltokietan egindako ikerketaren
arabera. Teknikarien hitzetan, badi-
rudi Irunen beste herri batzuetan
baino zailagoa dela euskaraz dakien

Udalaren egunerokotik kanpo
dagoen irundar bati ere galdetu
nahi izan diogu, hirian euskarak
bizi duen egoeraz. Joxean Elosegi
itzultzaile eta euskalgintzan ari-
tuak honakoak esan dizkigu: “Eus-
kal Herriko egoeraren mapa egite-
ko eredu bat beharko bagenu,
batez bestekoa, Irunek balioko
luke, Euskal Herriko egoeraren iru-
dia edo isla dela esan baitaiteke.
Panorama zein den? Irun herri
erdalduna da, eta beharbada eus-
kaldun asko bizi da herri erdaldun
honetan, baina orokortasuna erda-
ra da, eta euskara salbuespen
gisa tratatzen du Udalak, eskubide

“Euskal Herriko egoeraren isla da Irun”

pertsonal gisa, eta ez herri maila-
ko eskubidetzat. Erdibideko bide
goxo bat asmatu dute, euskara
eta gaztelaniaren errespetuare-
na... baina gezur hutsa da; egia
zera da: erdara oso boteretsua da
eta euskara oso ahula, finean hiz-
kuntza boterea baita. Ez dut Bizi-
berritzeko Planetan eta halakoe-
tan sinesten. Nire ustez oker eta
hanka-sartze handiak egin dira
bidean; egoera berriz goitik behe-
ra aztertu, dena zalantzan jarri, eta
zerotik abiatu behar gara, lehengo
errezetarik errepikatu gabe. Inda-
rrak batzea litzateke premisa, baz-
terrean inor utzi gabe”.

jendea topatzea kalean, hizkuntza
neutro nagusia gaztelania dela dirudi,
baina dendetan harremana egina
dago lehendik eta jendeak badaki
harakina euskalduna bada euskaraz
egin diezaiokeela.

Erronka nagusia erabilera susta-
tzea dela uste dute baita ere Irun Iru-
ten euskara elkarteko kideek. Duela
hamar urte jaio zen elkarteak euska-
raren aldeko lanean dihardu, Udala-
rekin elkarlanean, eta baikorrak dira
euskararen ezagutzak gora egin due-
lako: etorkizuneko gurpila sortzea da
bidea, gaurko haur euskaldunak etor-
kizuneko eragile euskaldunak izan
daitezen. Hala ere, kritiko agertu dira
Udalean bertan euskararen erabilera
0so eskasa delako. “Duela hamabost
urte, [runen euskararen egoera kas-
karragoa zenean, bulegoetako langi-
leek euskaraz zekiten; eta orain alde-
rantziz, zenbait leihatiletan
gaztelaniaz hitz egin behar duzu, edo
izapideak gaztelaniaz bete. Eta Uda-
lak antolatutako ekitaldi asko gaztela-
nia hutsean dira, baina euskararen
ezagutza hainbeste handitu bada, eki-
taldietan hori islatu beharko litzate-
ke”, kexu da Josetxo Arrieta Irun
Iruteneko lehendakaria. Udal langi-
leak euskalduntzeko plana badutela
adierazi dute teknikariek.

Irungo berezitasunak

61.000 biztanletik gorako hiria iza-
teak bakarrik ez, Ipar Euskal Herria-
rekin muga egiteak eta merkatari-
tzan oinarritutako hiria izateak ere
eragiten dio Irungo euskarari. Arrie-
taren esanetan, mugan egotea apro-
betxatu beharreko aukera da: “Eus-
kara zubia da mugan, edo behar
luke, Hendaian ete askok hitz egiten

Duela bi urtetik, Irunen egiten den eskola kirol guztia euskaraz egiten da, begirale profesional eta euskaldunak kontratatuz.

baitu euskaraz. Baina oraindik men-
talki urruti gaude, eta askorentzat
hura Frantzia da eta hau Espainia.
Aduanarik gabe harreman handia-
goa dago, baina... Interesgarria
litzateke adibidez merkataritza eta
saltoki guneetan euskara bultzatzeko
ekimenak egitea, Iparraldetik jende
andana etortzen delako hona eroste-
ra”. Hain zuzen, Irungo hainbat
auzotan —merkataritza gune handiak
dauden hiruetan, zehazki— gehiago
egiten da frantsesez, euskaraz edo
gaztelaniaz baino.

Saltokietan euskara sustatzeko
ohiko ekimenez gain, Irungo Komer-
tzioaren Behatokiarekin elkarlana
bultzatu du Udalak, besteak beste
merkatatientzako euskarazko forma-
zioa eskainiz. Harrera ona izan du
programak eta 2006an 117 saltzailek
eman zuten izena ikastaro berezietan
parte hartzeko; horietatik 84k jarrai-
tzen dute. Halaber, Mugaz Gaindiko
Partzuergoan Hendaia, Hondarribia
eta Irungo euskara teknikariak bil-
tzen dira, baina diru partida txikia du
eta hiru herrietako euskarazko ekital-
dien gidaz gain, gauza gutxi egin da
elkarlanean. Teknikariek diotenez,
“bi mundu dira eta burokrazia izuga-
tria dute Iparraldean, zerbait egiteko
makina bat buruhauste ditugu han,
Bordeleraino joan beharra dago,
suprefetarengana”.

Eskualdeko herriak (Hondartibia,
Hendaia, Bera, Lesaka) Irun baino
euskaldunagoak izan arren, elkarte

bezala nahiko bakarrik sentitu direla
adierazi du Irun Iruteneko lehenda-
kariak: “Hondarribian duela gutxi
arte ez zegoen euskara elkarterik eta
Udalak ez bazuen zet edo zer antola-
tzen ez zen mugimendurik ikusten;
Hendaian bada elkarterik, baina
eurentzako gauzak baino egiten ez
dituztenak... Eskualde mailan, bul-
tza eta bultza aritu gara, baina babes
falta nabaritu dugu”.

Berezko ezaugarrietan azpimarra-
tzekoa baita ere: hiruzpalau etorkin-
jasa izan ditu Irunek. Gipuzkoan,
bereziki Donostian eta Irunen bil-
tzen dira etorkinak, eta Irunen %5a
baino pixka bat gehiago dira etorkin
ofizialak. Helduekin lana egin den
arren —lokutorioen bitartez—, hauek
beste lehentasun batzuk dituzte, eta
indarrak batez ere haur etorkinetan
jarri dira. Eurekin bai, hein batean
lortu da interesa eta parte-hartzea
erakartzea.

Ekintzetan ere, ahaleginak batez
ere haur eta gazteengana bideratzen
ditu Udalak, horietan baitago etorki-
zuneko harrobia. Euskara Biziberti-
tzeko Plan Nagusiaren baitan 60
plangintza inguru bideratzen dituzte
eta Irun Irutenekin elkatlanean hona-
ko ekimenak azpimarratu dituzte:
Solas Jolas —udaleku irekiak, 1.000
haur inguruk hartzen dute parte—,
Kalean Bai —haurrekin dabiltzan

elkarteak euskalduntzeko planak—,
eta eskola kirola: azken ekimen horri
esket, duela bi urtetik Irunen egiten

den eskola kirol guztia euskaraz egi-
ten da, begirale profesional eta eus-
kaldunak kontratatuz —500 haur
inguruk hartzen du parte—. Josetxo
Arrietak gazteetan ikusten du ahule-
zia nagusia: “Euren txokoetan biltzen
dira, eta Irunen faltan botatzen dugu
gune bat gazteak modu naturalean
euren gauzak egiteko elkar daitezen,
bertan euskara sustatzeko. Kontua ez
da gauzak antolatu eta gazteak hara
erakartzea, gazteak eurak protagonis-
ta izanda nahi dituzten ekintzak anto-
latzeko espazioak sortzea baizik”.

Hedabideen afera

Ez hizkuntza politikarik, ez irizpide-
rik ez duenez, utzikeriagatik ia dena
gaztelaniaz ematen duen telebista
lokala du Irunek (Localia Txingudi).
Prentsa idatzian, Irunero hilabetekaria
da irundarrek duela gutxira arte eus-
kara hutsean izan duten medio baka-
rra. Hilabetekaria astekari bihurtze-
ko dena prest zuen Irun Irutenek,
baina krisi ekonomikoak asmoa
zapuztu zien: Udalak esan zuen ez
zegoela horretarako dirurik, eta Iru-
nerok hilabetekari izaten jarraitzen
du. Tartean, Behe Bidasoako Hitza jaio
da martxo bukaeran, eta Udaletik
begi onez ikusten badute ere, Irun
Iruten zalantzati dago proiektuaren
aurrean; hertitarren ekimenetik sot-
tutako —eta propio Irunerako— aste-
kari baten alde egiten jarraituko du
elkarteak.

Babeslea: Bergarako Udala

Pérez-Nievasen
promesak

310.000, 240.000, 9.567, 250.000.
Euskarazko hedabideen eta Pérez-
Nievasen arteko harremana zifra
horietan laburbildu daiteke. Iaz
310.000 euroko diru-laguntza izango
zutela uste zuten hedabideek,
240.0001a jaitsi zen, eta gero kolpera
9.567ra erori da. Bortzirietako Eus-
kara Mankomunitateko kideak Hez-
kuntza kontseilariarekin bildu dira
eta hark esan die ahaleginak egingo
dituela diru-laguntzak 250.000 euro-
koak izan daitezen. Orain bai, orain
ez, orain bai, orain ez... jolasa balitz
bezala. Xabier Azanza Euskarabide-
ko zuzendariak ildo bera segitu du.
Dizario de Noticiasen esanak dira ondo-
koak: “Beti izango da, adibidez,

TALATAN

ONINTZA IRURETA

Ttipi-ttapa Telebistaren itxiera Nafa-
rroako Gobernuari aurpegiratuko
dionik, laguntza ekonomikoa 19.000
eurotik 13.000 eurora apaldu izana-
gatik; baina ez dute sekula esango
Ttipi-ttaparen aurrekontua nola pasa
zen 201.000tik 293.000ra krisi urte
batean”. Sutu ditu hitzok hedabidee-
tako kideak.

Bost elkarte berri
Topagunean

URTEKO BATZAR NAGUSIA egin berri
du Topaguneak eta besteren artean
bazkide berriei ongi etorria egin die.
Ondokoak dira bost elkarteak:
Egizu Getxo Euskaldun elkartea
(Getxo), Alozo elkartea (Zeanuri),
Berbalamifie elkartea (Leioa), Xaloa
telebista (Baztan-Malerreka-Berti-

G-20 eta greba orokorra

Joan den astean bi gertaera politiko-finantzario eta ekonomiko-laboral-
sozial izan ziren: G-20a Londresen eta greba orokorrerako deialdia Hego
Euskal Herrian. Sindikatu abertzaleek egin dute deialdia lanpostu galera-
ren eta patronala krisi garaian egiten ari den xantaiaren kontra.

(G-20ak munduko agintari politiko nagusiak biltzen ditu. Uste bezala, ez
dute zalantzan jarri 1929az geroztik krisirik latzena eragin duen sistema eko-
nomiko eta finantzarioa (kapitalista). Sistema hori defendatzen segitzen

dute, nahiz eta jakin kudeatzaileak benetako “putreak”,

marrazoak” eta

“harrapariak” direla; behartsuen, langileen eta Herrien odola zurrupatzen
dutenak. Beraz, hartutako neurriek ez dute arazoen sustraietara jotzen, hel-
burua kapitalismoa “erreformatzea” da, salbatzeko eta mantentzeko.

Lider politiko batzuek, esate baterako Zapaterok eta Sarkozyk, esan
dute G-20ak paradisu fiskalak ezabatu behar dituela, kapitalismoaren,
espekulatzaileen, bankarien, kirolarien... gotorlekuak direlako. Ez zuten
onartu ezta paradisu fiskalen “zerrenda beltza” argitaratzea ere. Garden-
tasuna aipatu zuten, eta kasu batzuetarako, zigorra. Paradisu fiskalak
ezabatzeaz ezer ere ez. Hori jakinda burtsak ziztu bizian egin zuen gora!

Ordua da langile klasea eta sektore popularrak, krisiaren ordaintzai-
leak, mugitzen has daitezen eta eredu ekonomikoa aldatzeko apustua
egin dezaten mundu mailan. Ongi etorria maiatzaren 21erako Hego Eus-
kal Herrian greba orokorra deitu dutenei: ELA, LAB, ESK, STEE EILAS,
EHNE eta HIRU. Urtarrilean eta otsailean Frantziako Estatuan eta Iparral-
dean ere izan dira grebak. Ea hurrengo deialdietan batasun gehiago
dagoen kapitalismoaren eta kudeatzaile politikoen aurka.

zarana) eta Xorroxin elkartea (Baz-
tan-Zugarramurdi-Urdazubi-Male-
rreka-Bertizarana-Bortzirieta).
Zuzendaritza Batzordea berritu
da, bestalde: Durangoko Berbaro
Elkarteko Ione Narbaiza, Araitz-
Beteluko Mailope Elkarteko Urko
Aristi eta Aritza Escandon irten dira,
eta haien ordez Berbaro Elkarteko
Nahia Zarzosa eta Amaia Alberdi
arituko dira. Karmen Irizarrek presi-
dente izaten jarraituko du hiru urtez.

Galizieraren erabilerak
azkar egin du behera

“BERRIA-K dakar Catlos Callon Hiz-
kuntz Normalizaziorako Mahaiko
presidenteari egindako elkarrizketa,
eta hala dio: “Oso bitxia da; galizie-
rak mendeetan izan duen hiztun
beherakadarik handiena orain gerta-
tu da: hain justu, autogobernu mini-
mo bat dagoenean, Xunta bat dugu-
nean; Konstituzioak ere teotian
hizkuntza koofiziala dela dioenean.
Beraz, Galizian izan diren gobet-
nuen hizkuntza babesteko politikek
huts egin dutela esan daiteke”.
Azken ikerketaren arabera
(2004koa), hamabi urtean %22 jaitsi
da galiziera hiztunen kopurua.

Banc A

Igor Elortzak Berrian esanak:
“Zergatik ez egin hiru hizkuntzata-

ko emanaldiak aldibereko itzulpe-
narekin, adibidez, raperoak gaztele-
raz, poetak frantsesez eta bertsola-
riek euskaraz?”.

Patri Urkizuk Diario Vascon esanak:
“Nire ustez, euskal literaturaren
ikuspegi osatuago bat izateko litera-
turaren ikuspegitik ere aztertu
behatko lirateke bertso paperak.
Besteak beste, liburuak baino askoz
ugariagoak direlako, etlijiozkoak
izan ezik euskal liburuen produk-
zioa 0so eskasa izan baita bertso
paperekin konparatuz gero”.

Bi urteko biziraupena ematen diote Lopezen gobernuari

KAZETARIAREN GALDERA: fASE
etorkizun horretan, ‘normala’ ote da
PSE eta ezker abertzalearen arteko
gobernuak izatea?” Eta Patxi Lopezen
erantzuna: “Ez dut oso gertu ikusten
etorkizun hori. Baina batzuk beldur
dira hipotesi hori egunen batean egiaz-
koa izatea”. 2005eko azarokoa da
Vocentoko egunkariak egindako elka-
rrizketa eta su-eten zurrumurruak eten
bakoak ziren. Batasunaren eta PSEren
ezti garaiaz hitz egiten zuten orduan
jeltzaleek. PPren esanetan, Zapaterok
eta ETAk elkarren beharra zuten. Lau
urte geroago PPko Arantza Quirogak
hartu du Eusko Legebiltzarreko lehen-
dakaritza, PSEren eta PPren gobernu
akordioari esker.

PSE-EEk bakarrik osatuko du
Gobernua eta, aipatu akordioaren
ondorioz, PPk ez du zentsura mozio-
rik aurkeztuko, baldin eta akordioa
betetzen bada. Baina, jakina, hitzar-
menak betetzeko zein apurtzeko
daude, idatzitakoaz egiten den inter-
pretazioaren arabera. Demokrazia,
askatasuna, bakea, biolentzia, aber-
tzaletasuna, hizkuntz politika, EITB
eta beste zenbait konturi buruz egi-
ten diren irakurketak bolo-bolo utzi
du hau “Mayor Oreja-Redondo Terre-
ros” garaiaren bertsio biguna dela.

Baina ez, PSEko buruzagiak hasi
dira lau haizetara zabaltzen ezetz,
ez dela horrela izango eta orain
sozialisten txanda dela. Quirogaren
hautaketa eta dokumentuaren ager-
penarekin, PPri bukatu zaizkiola
kaperatik atera ditzakeen untxiak.
Jesus Egigurenek eta Jose Antonio
Pastorrek gisakoak haizatu dituzte
hurrenez hurren E/ Pais eta Gara-ko
elkarrizketetan.

Patxi Lopezi hauteskunde emai-
tzek oparia jarri diote eskuetan, eta
agian bazkidez aldatu behar izan du.
Askok pentsatzen dute jeltzaleei
begira zegoela, baina berak irabaziz
gero. Bestela izan da eta hanka bat
Ajuria Enean du jada. Lehenengo hel-
burua bete da, baina iragarpenak ez
dira onak: gehienek ez diote bi urteko
bizitza ematen 25 parlamentariz sos-
tengatutako gobernu berriari. Egigu-
renek ere, beste arrazoi batzuk tar-
tean, 2011ko mugarria jarri du aipatu
elkarrizketan: “Ezker abertzalea bide
amaieran da”... “eta erabaki bat
hartu beharko du bi urte baino lehen,
udal hauteskundeak baino lehen”.
Aldi berean, bi urteren epean bakea
euskal gizartera iritsiko dela dio. Egi-
guren prozesuaren gizona da PSOEn
eta bere berbak adi jarraitu behar

dira, baina oraingoak beste ezer
baino gehiago bere gobernuari hai-
zea emateko berbak dirudite.

IMAIATZAREN 21EKO BEIER IR
ere giroa beroagotzera etorri da. Eta
asko dira “ordua zen” esan duten
herritarrak. Gobernu berriaren kon-
trakoa ei da. Frantzian ez da gobernu
aldaketarik izan, baina dagoeneko
erabili dute greba orokorra. Bidasoa-
ren ipar-hegoko bi konstituzioetan
legezko jokabide gisa ageri da eta
langileen eskubide eta interesak
defendatzeko ohiko tresnatzat jotzen
da mundu zabalean. Jakina ez duela
ezer konponduko, baina larriagoa da
orain arte mendebaldeko gobernuek
jarritako milioika milioi euroek ezer
konpondu ez izana. Grebak ez dira
ezer konpontzeko, protesta eta pre-
siorako tresna baizik. Funtsean,
bakoitza bere lekuan jartzeko balioko
du, eta bere onurarik nagusiena zera
izango da, kapitalismoaren krisi
honen oinarrizko interpretazio bate-
ratua egiten dutenak bat egiten has-
ten direla erantzunetan ere. Hego
Euskal Herria esparru gisa hartuz gai-
nera, ELA eta LAB buru, gehiengo
sindikala berriz ere norabide egokian
dela erakutsiz.

ARGIA-K SUSTAPEN ARDURADUNA BEHAR DU

Eskatzen dena:

* Euskara: Ondo hitz egitea eta idaztea.

horietan
* Autoa

Kontuan hartuko dena:

0 Marketingbedo harreman publikoak edo komunikazioa: ikasketak edo esparru
ildutako esperientzia.

» Antzeko lanetan eskarmentua izatea.
* Talde lanean jarduteko gaitasuna.

* Euskal kulturaren ezagutza.

Lanpostuan interesa duenak, bidali dezala bere curriculuma ondoko
helbidera apirilaren 30a baino lehen: curriculum@argia.com

PELLO ZUBIRIA

500.000 emakume
hiltzen da munduan
erditzerakoan

2015erako lortu beharreko Milurteko Garapen Helburuetatik
okerren betetzen ari dena da hau: munduan emakumeek
kasik betiko kopuru izugarrietan segitzen dute hiltzen
erditzeko orduetan. Nahiz eta arazoen artean hobetzeko
aukerarik errazenak eskaintzen dituena den.

Nicole Dwyerren argazkian ama eta haur
sortu berria etzanik atseden hartzen
Kenyako Pumwani klinikan. Alde batera
utzirik Europako eta Afrikako ospitaleen
arteko leizea ekipamenduen mailak,
horrelako eszenak salbuespenak dira
garapen bidean diren herrialde askotan.
Asian eta Hego Asian emakumeen erdia
baino gutxiagok jasotzen du inolako
kontrol edo laguntzarik osasun zerbitzuen
aldetik haurdunaldi garaian. Ez mediku,
sendagile edo emaginik erditzeko garaian
eta klinikarik hurbilena ere urrun edozein
larrialditan ate joka joateko. Nigerren
jaiotzen diren 100.000 haurretatik 1.800ek
galtzen dute ama erditzean, Afganistanen
bezala. Irlandan haurra egiten duten
100.000 emakumetatik bakarra hiltzen da,
Italian hiru eta Austrian lau.

CHRIS BRAZIER-EK IXTORIO BATEZ
adierazi du gaia New Internationalist
hilabetekarian. The heartbreak (biho-
tzondokoa edo atsekabea esango
genuke euskaraz) artikuluan kontatu
du Habiburen erditze zorigaiztokoa.

Lehenengo gizonarekin izandako
hiru haurren ama, Habibu alargun
gaztea Burkina Fasoko herrixka
batean bizi zen. Familia aurrera ate-
ratzeko arrastaka asko egin ondoan
bigarrenez ezkondu zen eta sein egi-
tear zegoen berriro. Amaginarreba
eta senarra zituen laguntzeko, pare
bat pertzatan ura prest, odolak xuka-
tzeko zapi zaharkituak ere bai.

Habibuk ondo ezagutzen zituen
oinazeen erdian neskatoa sortu zen.
Denak ondo zihoala zirudien, hatik
eta amaginarreba ohartu zen arte
Habibu odol gehiegi ari zela galtzen.
Karen edo ume-ondokoa ez zen irte-
ten. Jarioa eteten ez zitzaiola eta,
semea bidali zuen bizikletan sendagi-
le bila. 12 kilometro joateko eta beste
hainbeste itzultzeko, gauez. Emagi-
narekin etxeratu zenerako zer eginik
ez zegoen, haurra klinikara eramatea
baino.

Antzeko eszena egunean 1.500
aldiz suertatzen da urtean, Afrikan
eta Asia Hegoaldean nagusiki. Sarri-
tan ama odolustu egiten da. Beste
askotan umea oker datorkio eta ez
dauka inor zesarea egiteko moduan.
Heriotzak Habibu eraman eta umea

bizirik utzi zuen bezala, beste asko-
tan ama doi-doi aterako da bizirik
jaio berria hilda, edo berdin biak dira
zenduko. 500.000tik gora emakumek
galtzen du bizia urtero, baina horie-
tako bakoitzeko beste 20 gehiago
dira zauri larriak edo infekzioak
nozituko dituztenak. Asko ezintasu-
nean geratuko dira, familiak bazter-
tuko dituen arriskuan.

Chris Brazierrek esplikatu duenez,
deigarri egiten da haurra egite garai-
ko heriotzak hain ugariak izatea eta
urteotan gehiago ez urritzea. Esate-
rako, haurren heriotza kopurua jaitsi
egin da, 1990ko 13 milioietatik
2006ko 9,7 milioietata, eta aldiz ama
berrienak kasik bere hartan segitzen
du. Nazioarteko erakundeek aitortu
dute nahiko ertraza beharko lukeela
ama berrien heriotzak gutxitzea.

2000.eko irailean Nazio Batuen
Erakundeak aldarrikatu zituenean
Milurteko Garapen Helburuak,
2015erako lortu beharreko 21
xedeen artean hiru hauek markatu
zituen: munduko txirotasuna erdira
jaistea, haurren hilkortasuna bi here-
netan gutxiagotzea eta erditzeko hil-
kortasuna hiru laurdenetan gutxiago-
tzea. Uste zen hobekuntza handia
lortzen ahal zela eta azkar gainera.

Baina New Internationalistek argita-
ratutako grafiko batek erakusten du
zein urrun gauden promesak bete-
tzetik. Hildako amak urtetik urtera

%05 gutxiago izan beharrean, apenas
lortu den %1lean gutxitzea. 2005ean
250.000 heriotzaraino jaitsiak egote-
ko partez oraindik 400.000 baino
gehiagotan jarraitzen dugu.

Aberats eta pobre, nazio denak
kontatuz munduan 2005ean 536.000
ama hil zen erditzean. Horietatik
265.000 Afrikan Saharaz azpiko
herrietan eta 187.000 Asia hegoal-
dean. Indian 117.000, Nigerian
59.000, Kongon 32.000, Afganista-
nen 26.000, Etiopian 22.000... Beste
84.000ak munduaren gainerako
eskualdeetan hil ziren.

Emakume izatearen arriskuak
Beldur ematen du arazo honetan
Iparraldeko herrialde aberatsetan eta
Hegoaldeko txiroetan dauden pro-
portzioen arteko aldeak. Iparraldean
oro har haurdun dauden emaku-
meen heriotza arriskua 8.000tik
batean dago, eta aldiz Hegoaldean
76tik batean.

Bi blokeetan badira media baino
askoz hobeto edo okerrago direnak.
Itlandan erditzean hiltzeko
47.000tik 1eko arriskua daukate
emakumeek, Bosnia-Herzegovinan
29.000tik 1ekoa, Italian 26.000tik
batekoa... Harrigarria dirudien
arren, Amerikako Estatu Batuetan
arriskua handiagoa da: 4.800dik bat.

Alderantziz, txiroen “artean
mediatik urrunena Niger dago,



hemen emakume batek 7tik 1eko
arriskua baitauka sein egitean hiltze-
ko. Ia Afrikako guztiak datozkio
ondotik: Sierra Leonan 8tik 1, Txa-
den 11tik 1, Angola, Somalia eta
Liberian 12tik 1, Kongo eta Ginea-
Bissaun 13tik 1, Ruandan 14tik 1.
Asian hilkortasunik handiena Afga-
nistanek dauka, 8tik bat.

Jakina da andreen arriskua saihes-
teko konponbiderik funtsezkoena
dela erditzean osasun arloko langile
bat laguntzen aritzea, izan emagin,
erizain edo mediku. Baina garapen
bidean diren herrialdeetan haur egi-
teen %59an baizik ez da horrela iza-
ten, eta gutxiagotan Afrikan (%43)
eta Asia Hegoaldean (%41). Gaine-
ra, herrialde horietan bertan lanjer
handiagoak edukiko dituzu hirigu-

7

neetatik urrun bizi baldin bazara.
Sendagile eta kliniketara iristeko
gehienez bi ordu behar izatea derri-
gorrezkoa da. Bestalde, jakina da
gainerako osasun neurriek ere
garrantzia dutela, hala nola emaku-
meen elikadura egokiak, kontrazep-
zioak, haurdunaldiko eta erditu
ondorengo zainketak, eta beste.
Baina ama erditu berrien herio-
tzak badu beste osagai bat emaku-
meak kulturan eta gizartean daukan
estatusarekin lotzen dena. Zeten eta,
Brazierrek dioenez, maila berdintsu-
ko egoera ekonomikoan dauden bi
herrik hilkortasun kopuru oso
ezberdinak eman baititzakete, ema-
kumeati aitortzen zaion estatusaren
arabera. Honek baldintzatzen du
neskatoen jakintza osasun gaietan;

cTERMOMETROA

eskolatze maila, edo hobeto esanda
eskolatze maila txikia, lotuta dago
neskak oso gazterik ezkondu eta
haurdun geratzearekin. Munduan
zehat urtean 70.000 dira 15 eta 19
urteko neskatoak haurdunaldian
edo erditzean hiltzen direnak.
1978an Alma Ata hiriko biltza-
rrean aldarrikatu zuten munduko
agintariek lehen mailako osasun zer-
bitzuak zabalduko zizkiotela plane-
tako biztanle guztiei. Ez da hala ger-
tatu, eta okerragoa dena, geroztik
herrialde askotan atzerako urratsak
egin dira, osasungintza beste edo-
zein erosgaitzat erabiliz, herritarrak
zerbitzuen parte bat bederen
ordaintzera behartuz. Eta behar
baino askoz gutxiago inbertituz.

Herrialde txiroetan mediku, eri-
zain eta emagin gehiago behar dituz-
te, gutxienez 2,3 milioi gehiago
askoren beharrean daude. Horiek
eskuratzeko dirua behar litzateke,
eta horixe da falta dena. 2015 bitar-
tean urteko 6.100 milioi dolar gehia-
go beharko zirela esan zuen NBEak
2000.ean, baina antza denez orain
artean garapenaren atal honetarako
laguntzak ez dira urteko 663 milioi
dolarretik pasatzen.

Utrtean 400.000 emakume salba-
tzeko, 6.100 milioi dolar ez litzateke
gauza handia, ikusirik nolako zifrak
darabiltzagun komunikabideetan
mende hasierako krisia dela eta. Caja
Castilla la Mancha hondoratu ez
dadin Espainiako Gobernuak 9.000
milioi euroko bermea eskaini du. W
www.argia.com/nethurbil.php
helbidean, gai honi buruzko informazio
gehiago eta Interneteko loturak.

/INKUNEG
OPTIKA

Hernani, 23 - 20004 Donostia
T. 943 420 624
zinkunegi@euskalnet.net

Antonio Zabala gogoan

ntonio Zabala euskaltzale jakintsua
aurtengo urtarrilaren 2an hil da Xabie-
A rren. Tolosan jaio zen 1928ko urtarri-
laren 23an. Eta hortaz, hiru aste falta-
tu zaizkio 81 urte betetzeko.
1954an, 26 urte zuelarik, hasitako lan
miresgarria nekagaitz eraman du aurrera
mende erdi luzaz eta hil arte. Zabala Jesui-
ta zen. Uzta ez da makala izan: 300 liburu-
tako ondare aparta. Hego Euskal Herrian
oraindik frankismoan bertan geundelarik,
geure hizkuntza nola edo hala bultzatzeko
beharra sentitu genuen euskaltzaleok
—Zabalak barne—.

1956ko itailaren 14, 15 eta 16an barrena
Arantzazun elkartzea erabaki zen. Batzar
Nagusi hura garrantzitsua izan zen, eta
besteak bestek, hantxe azaldu zuen Zaba-
lak bere asmoaren berri. (Tkusi 1956ko
Eunskera aldizkaria, jadanik Euskaltzaindia-
ren agerkatia).

Bitoriano Gandiagak bere hitzaldia
eman ondoren, Antonio Zabalati tokatu
zitzaion txanda, eta honek,
Xabierren prestaturiko txostena
irakurri zuen: Bertso berri billa
Euskalerria zear. “Nosotros pen-
samos en castellano” bota zuen,

Antonio Zabalak ondare gaitza utzi

go) aurkeztu zuela ikustea. Baina jokabide
honetan ez zen bakarra izan. Aita Moko-
roa famatuak Genio y Lengua liburuaren egi-
leak, erdaraz prestatu zuen berea, eta Paris-
tik bidali. Garai hartan, euskaltzalerik
famatuenck ere erdaraz idazten zituzten
beren lanak: bai euskararen aldekoak, bai
euskarari buruzko ikerketak ere.

Azkue zen salbuespena (opera bat,
nobela bat eta abar euskaraz idatzia);
baina beronek ere espainieraz aurkeztu
zuen bere Morfologia Vasca bikaina. Koldo
Mitxelenak, oro har, erdaraz idatzi zuen
bere obra. Gauza bera Arturo Campion
nafarrak. Eta askoz beranduago, Federi-
ko Krutwig-ek espainieraz idatzi zuen
gehiena.

Euskara ez zen mintzabidea, ikergaia
baizik. Eta 1956ko Batzarrean garbi suma-
tzen da: lan tresna erdara zen. Aita Jokin
Zaitegi-ri aitortu behar zaio arlo honetan
merezimendu handia. Guatemalatik argita-
ratu zuen Eugko Gogoa aldizkaria euskara
hutsez. Urrats honetan Andima
Ibinagabeitia izan zuen laguntzai-
le gartsu. Baita Nikolas Ormae-
txea Orixe ere. Saioak 1950-1954
epean iraun zuen. Gero Mitxele-

“y hacemos inconscientemente
un calco de los giros castellanos.

digu: Auspoa bilduma, 300 liburuki.

na aldatu zen, aldizkariaren
forma aldatuz (1954-1959). Eta

Ellos (Los bertsolaris) conservan

Bertso berri mordo gaitza, ]Jatetilz,

hor trabak ziren idazle gazteak.

la integridad de su pensar, y
expresan sus ideas con modula-

baina baita bestela nekez eskuratuko

Bateratsu (1954) Egan aldizkaria
sortu zen Donostian, Mitxelena-

ciones genuinas. Algo asf como

genuen liburu sorta bat ere;)

ren inguruan, eta Angel Irigarai

si nosotros cerraramos la puerta
a los erderismos de idea, y ellos
al revés. Pero mas peligro trae el
erderismo de idea que el de pala-
bra, porque éste hiere al cuerpo,
pero aquél al alma” (Tkusi hitzal-
dia: Euskera 1956 alean, 78 o.) Bidenabar,
Zabalaren txostenaren ondoren, nire Karta
idigia irakurri zen. Ferrol “del Caudillo”
hirian prestatua —han soldaduzka egiten
nuen bitartean—, euskarari bultzada emate-
ko proposamen batzuk egin nituen, Eus-
kaltzaindiarentzako betebehar batzuk
zehaztuz. Gaur egun, giro hura sumatzen
zail gertatzen da, gazteei batez ere.

Oso adierazgarria izan daiteke Aita
Zabalak bere txostena, Bertso berri billa Eus-

. kalerria gear erdarag (espainieraz zehazkia-

Ipar eta Hegoan

osagilea eta Antonio Arrue kar-
lista buruzagiaren laguntzaz.

Baina bihur gaitezen geure
harira. Zabalak ondare gaitza utzi
digu: Auspoa bilduma, 300 liburu-
ki. Bertso berri mordo gaitza,
batetik, baina baita bestela nekez eskuratu-
ko genuen liburu sorta bat ere, Ipar eta
Hegoan. Zerrenda luzea eta oparoa da.

Zabalaren altxorrak egoera aldatu du.
Bagenuen hirukote aparta: Mitxelena eus-
kararen atloa zientzia mailan jartzeagatik;
Azkue bera, Euskaltzaindiaren sortzailea;
eta Jose Maria Jimeno Jutio, euskararen
azterketa diakronikoaren txapelduna.
Orain Antonio Zabala, euskal komunita-
tearen lekuko.

Agur eta ohore, aberkide. M

